
GOUVÈNÈ CUOMO ANONSE NOMINASYON SOU-SEKRETÈ SANTE AK KOMISÈ OHM AK OPWDD  

Courtney Burke nonmen Sou-Sekretè Sante  

Laurie Kelley nonmen Komisè Pwovizwa OPWDD  

Doktè Ann Sullivan nonmen Komisè Pwovizwa OMH 

Gouvènè Andrew M. Cuomo te anonse jodi a nominasyon Courtney Burke kòm nouvo Sou-Sekretè Sante 

administrasyon an, Laurie Kelley kòm Komisè Pwovizwa Office for People with Developmental 

Disabilities (OPWDD) ak Doktè Ann Sullivan kòm Komisè Pwovizwa Office of Mental Health (OMH) nan 

mwa novanm 2013. Gouvènè a gen lentansyon nonmen Madan Kelley ak Doktè Sullivan kòm Komisè 

OPWDD ak OMH, respektivman, pandan pwochen sesyon lejislatif la. Nominasyon yo dwe jwenn 

konfimasyon Sena Eta New York la.  

“Pandan tout karyè yo, chak nan endividi sa yo devwe yo nan pwoteksyon ak konsèvasyon sante tout 

Nouyòkè,” te deklare Gouvènè Cuomo. ”Bèl travay Madan Burke nan OPWDD ak wòl li nan kreyasyon 

Justice Center a bal li kalifikasyon enkonparab pou nouvo wòl li antanke Sou-Sekretè Sante. Tan Madan 

Kelley pase nan tèt Ulster-Greene ARC a ak esperyans li nan bay moun ki gen defisyans devlopman swen 

fè li se yon chwa ekselan pou l vin pwochen Komisè OPWDD a. Pou fini, esperyans Doktè Sullivan nan 

Elmhurst ak Queens Hospital Centers, ki desèvi 2 milyon Nouyòkè, pral pèmèt OMH la bay yon bon jan 

travay anba lidèchip li ak konsèy li. M ap remèsye twa fonksyonè piblik devwe sa yo dèske yo asepte pòs 

sa yo, epi mwen konte sou kontinyasyon travay yo nan administrasyon mwen an.” 

 

“Mwen pa ka tann pou kontinye travay mwen ak Gouvènè Cuomo pou garanti meyè kalite swen ak sèvis 

pou endividi nan eta nou an ki gen plis bezwen yo epi kontinye amelyore sistèm swen sante nou an,” te 

deklare Madan Burke. “Mwen ta ranmen remèsye Gouvènè Cuomo pou nominasyon mwen nan pòs sa 

epi mwen espere kontinye ak pwogrè nou yo.” 

 

“Mwen ta renmen remèsye Gouvènè Cuomo pou onè sa li fè mwen pou m sèvis popilasyon eta New 

York, sitou popilasyon vilnerab nou an” te deklare Madan Kelley. “Nan de ane edmi ki sot pase yo, eta 

nou an te fè gwo pwogrè nan garanti bon jan pwoteksyon ak swen pou moun ki soufri defisyans 

devlopman. M espere reyalize menm pwogrè sa ak plis ankò nan yon tan ki pa twò kout.” 

“Mwen ta renmen remèsye Gouvènè Cuomo pou opòtinite sa li banm mwen pou m travay kòm Komisè 

Sante Mantal ak pou founi sèvis sante mantal bon kalite pou tout Nouyokè,” te deklare Doktè Sullivan 

“M ap tann ak enpasyans nouvo direksyon Medicaid Redesign Team lan te tabli a, sitou oryantasyon an 

sou swen entegre ak gerizon maladi mantal.” 

 

Courtney Burke te travay pa gen lontan kòm Komisè OPWDD. Anvan sa, li te Direktè Rockefeller 

Institute New York State Health Policy Research Center, branch rechèch politik piblik State University of 

New York. Anvan li te travay pou Enstiti a, Madan Burke te travay nan New York State Office of Advocate 

for Persons with Disabilities pandan plizyè ane, kòm analis politik senyò, epi nan New York State 

Department of Health. 

 

Pandan pasaj li kòm Komisè OPWDD, Madan Burke.  

• Te diminye kantite moun ki soufri defisyans devlopman kap viv nan sant adaptasyon OPWDD 

tap dirije yo nan 19% ant avril 2011 ak fevriye 2013 epi te mete yo nan anviwonman ki pi 

entegre. Mwens pase 1.000 moun ap viv jounen jodi a nan enstitisyon ki baze nan kanpis anba 

direksyon OPWDD. 

• Te enplemante plizyè refòm ki pwovoke yon bès jeneral 21% nan plent pou abi ak ensidan grav 

nan eta a ak ajans swen sante ki pap fè pwofi konpare ak peryòd sis mwa ki sot pase yo ki fini 

premye mas 2013 ak peryòd sis mwa ki te fini premye septanm 2011 lan. 

• Te diminye itilizasyon entèvansyon fizik nan pwogram eta yo nan 19% nan peryòd sis mwa 

apati mwa dawout 2012 rive janvye 2013 konpare ak peryòd sis mwa anvan an. 

• Te soumèt People First Medicaid Waiver bay gouvenman an pou restriktire sistèm livrezon 

OPWDD an pou l vin yon sistèm kap bay sipò ak sèvis pi entegre ak pi byen jere. 

• Te rive jwenn yon akò sou transfòmasyon sistèm ak gouvenman federal la ki fè finansman 

sèvis vin pi transparan anmenm tan li ogmante sèvis otonòm, anpwa ak vi kominotè.  

• Te pote tounen 67% nan endividi kalifye ki soufri defisyans devlopman ki te nan pansyona 

andeyò eta a tounen New York depi mwa jiyè 2011. 

• Te devlope konpetans esansyèl, ak yon kòd etik pou tout pwofesyonèl soutyen kap sèvi moun 

ki soufri defisyans devlopman nan New York. 

• Te kreye yon bilten rannman, ki pibliye sou sitwèb OPWDD a. 

 

Ranplasan Madan Burke se Laurie Kelley ki pral travay kòm Komisè Pwovizwa OPWDD.  

 

Laurie Kelley se Direktris Egzekitif Ulster-Greene ARC depi onz lane, kote li te dirije rejyon Taconic lan 

sou Portal Initiatives and Individualized Supports epi sipèvize yon bidjè $50 milyon ak plis pase 1.000 

anpwaye. Pandan pasaj li kòm Direktris Egzekitif, li te diminye entèvansyon fizik kay moun ki gen 

pwoblèm konpòtman nan plis pase 80%. Anplis, Madan Kelley te lanse ak siksè kolaborasyon rejyonal 

pou pataje depatman IT epi reyalize akreditasyon rezo pami ajans ARC. Anvan li te rantre nan ARC, li te 

travay kòm Vis Prezidan Devlòpman Komèsyal, ak Sèvis Pwofesyonèl ak Sèvis Jeneral nan Benedictine 

Hospital kote li te travay pandan 19 lane. Madan Kelley te resevwa yon diplòm lisans nan Alimantasyon 

ak Nitrisyon nan University of Iowa, ak tou yon Metriz nan Administrasyon Biznis nan Union College.  

Doktè Ann Marie Sullivan, M.D. se Vis Prezidan Senyò Queens Health Network ki nan New York City 

Health and Hospitals Corporation a. Antanke Vis Prezidan, li responsab Elmhurst ak Queens Hospital 

Centers, de lopital piblik ki desèvi yon popilasyon ki gen plis pase 2 milyon abitan nan Vil New York. 

Anplis, Doktè Sullivan se yon Pwofesè Klinik Sikyatri nan Icahn School of Medicine nan Mt. Sinai. 

 

Doktè Sullivan se yon militan aktif pou pasyan li yo ak pwofesyon li, li se yon Manm Distenge American 

Psychiatric Association an epi li se Pòt Pawòl American Psychiatric Association Assembly a epi li syeje 

nan Konsèy Administrasyon li a. Li se ansyen etidyan New York Academy of Medicine, manm American 

College of Psychiatrists ak Group for the Advancement of Psychiatry.  

 

Doktè Sullivan se yon fonksyonè New York State Public Health ak Health Planning Council ak Mental 

Health Services Committee li a, New York State Medicaid Redesign Team lan ak National Quality Forum 

Hospital Measures Group la. Li nan Konsèy Direksyon New York City Mental Health Association an tou.  

 

Doktè Sullivan te etidye nan New York University Medical School epi li te fè Rezidans Sikyatrik li nan New 

York University/Bellevue Hospital nan lane 1978. Li viv nan Vil New York ak mari li Stephen ki se yon 

sikyat tou ak de pitit fi li yo, Elizabeth ak Christine. 

 

Mèt John Tauriello, Esq. pral travay kòm Komisè Pwovizwa pou OMH apati premye dawout, 2013 

jiskaske Doktè Sullivan rive nan mwa novanm. Mesye Tauriello se aktyèl Sou-Komisè Pwovizwa OMH, 

kote li travay kòm Avoka Konsèy li. Li se yon lidè rekoni onivo nasyonal nan lwa sou ijyèn mantal ak yon 

militan depi lontan pou moun ki soufri maladi mantal Li pral ranplase Kristin M. Woodlock ki pral kite 

OMH nan fen jiyè pou ale jwenn fanmi li ki fèk vin abite Vil New York.  

 

### 

 

 

W ap jwenn lòt nouvèl nan sit wèb www.governor.ny.gov 

Eta New York | Executive Chamber | press.office@exec.ny.gov | 518.474.8418 


